
կայսերէ Վասլէ եկն ներքինի մի Նեկիտ
կոչեցեալ յերեք հարիւր քսան եւ հինգ
թուին, խնդրել ի յԱշոտոյ թագ, բերեալ
շատ պարգեւս. քանզի Վահան ոմն եպիս-
կոպոս Տարօնոյ ասէր նմա թէ արշակունի
իցէ. զի մայրն հայ էր, եւ կատարել թուէր
տեսլեանն Սահակայ սրբոյ՝ նստիլ թաւ
գաւոր արշակունի. եւ կամէր պսակիլ ի
բագրատունւոյն: Զոր կատարեալ Աշոտ՛,
ընդ նմին առաքէ եւ տասն հազար արծաթ
ընծայ նորաշէն եկեղեցւոյն, որպէս Մա-
միկոնեանքն՝ հինգ գրիւ արծաթոյ,
սելն գնեալ զդուռն արեւմտեան սրբոյն
Սոփիայ ի Յուստիանոսէ, յիշատակ Հաւ
յոց: Եւ պատմ.եաց Նեկիտն թէ գտանի
նշխար սրբոյն Գրիգորի Լուսաւորչին ի
յաղուհացսն ի հինգերորդ շաբաթուն շա-
բաթ օրն, զոր տօն կարգիցեն>>:

Այսպէս վկայութեամբ այս երկու պատ-

Ն Ո ՐԱԿԵՐ ՀԱՅ

(Շար. Բազմ.

ԳԼՈՒԽ Գ.
Պատմութեան ձայնը

5. - Տեսնենք ու ճշտենք վերոյիշեալ
հինգ անձերու ինքնութիւնը:

Ա... Բեռնարդինոսի նշանակած առա-
ջին Լուսինեանին մէջ վրիպակով իրարու
խառնուած են մեզի ծանօթ երկու տարբեր
անձեր: Բալդուին եւ Ամաւրի: Առաջինը
- զոր Կոմս Լէոնեան համարելով հանդերձ
նոյնպէս Լուսինեան՝ զատած է երկրոր-
դէն (9) - է հայ պատմութեան մէջ յայտ-
նի՝ Պաղտին մարաջախտը, եւ իրապէս
հայր՝ Կոստանդին Գ. արքային: Եւ ուրիշ
մարդ չէր՝ բայց իր Ճաշոցի յիշատակաւ

միչներուն , կը հաստատուի Ս. Սոփիայի
շինութեան գործոյն Հայոց մասնակցիլը
Մամիկոնեանց ձեռքով՝ Յուստինիանոսի
ժամանակ. անտարակոյս այս ժամանակէն
է որ նաեւ Լուսաւորչի խճանկար կեն-
դանագիրն ալ յօրինուած պէտք է ըլլայ ի
զարդ հայկական դրան կամ որմոյ .կամաւ

րին: Դիտելի է նաեւ որ այս մեր երկու
պատմիչները իրարմէ օրինակած չեն, այլ
հաւանօրէն հնագոյն աղբիւրէ մը քաղած
են իրենց տեղեկութիւները, թերեւս նաեւ
երկու հեղինակներէ, քանի որ Ասողիկ
չունի Վարդանի տուած մանրամասնու-
թիւնը հինգ դրիւ արծաթոյ, եւ ի հակաւ

ռակէն՝ Վարդան փոխանակ Ասողիկի յի-
շատակած Աւագ դրան, կը ճանչնայ իբրեւ
Հայոց յիշատակ զդուռն արեւմտեայ:

(Վերջ) Հ. ՅՈՎՀԱՆ ԱՒԳԵՐ

ԼՈ ԻՍԻ Ն Ե ԱՆ ՆԵ՛Ր

1955. թիւ 3, էջ 49)

գրին համեմատ (1319էն), որ կը պահուի

Վատիկանի գրատան մէջ եւ որմէ ապահու

վագոյն վկայութիւն չէ կարելի գտնել,
սերած է բարձրագոյն տոհմէ. <<զի է ի
թագաւորական ազգէ (իր տոհմակիցները

կը նստէին Ռուբինեանց գահին վրայ),
մերձաւոր բարեպաշտին մերոյ քրիստոսա-

սէր արքային Հայոց Օշնի (որ իր թոռ-
նակցին զաւակն էր), որդի գոլով փա-

ռաւոր իշխանին (Կոստանդնի) տիրոջն

Նղրին, եւ թոռն իմաստնոյն եւ հանճարեւ

ղին Կոստանդեայ՝ աւազ Պարոնին (որ էր

հայր Ա. Հեթմոյ, պսակուած 1226-ին,
Պայլ թագաւորութեան ու տէր Պապեռու

նի): Զի այս Կոստանդին՝ տէր Նղրին՝

երիս որդիս ունելով, որ են այժմ ի յիշ-

խանութեան պատիւ... եւ ի յերից որդ-
Լոցն մին է աս՝ Պաղտինն, որ է այժմ
մարաջախտ Հայոց ըստ պատուոյ(1):

Հեղինակն այս տողերուն, որ այսքան

մանրամասնօրէն կը խօսի, նոյն ընտանի-

քէն ստացած տեղեկութիւններն են զոր
արձանագրէր ու կը յանձնէր անոնց

ձեռքը: Ուրեմն ստոյգ աղբիւր մըն է:
Այս տոհմը - ըստ ազգացուցակին՝ զոր

կազմեց Հ. Ալիշան(2), եւ ես իմ կողմէս՝

հ աստատուելով հին վկայութեանց վրայ

- Հեթումեանց մէկ ճիւղն էր, Լամբրոնի

տէրերուն, որոնք ԺԱ. դարուն Կիլիկիա

եկած էին <<յաշխարհէն Հայոց>> ըստ Սա=

մոսէլ Սկեւռացիին(3). որով զուտ հայ

զարմէ էին, յայտնի նաեւ իրենց բազմա=

թիւ եւ հայալեզու յիշատակարաններէն,

զորս օգտագործած է Ալիշան Սիս-
Լու=

ուան-ի մէջ: Ուստի շատ հեռու էին

սինեանց հետ արենակցութենէ թէպէտ

քանի մը հարսեր տուին եւ առին անոնց-

մէ՝ իրենց մէկ կամ միւս անհատին հաւ

մար: Պաղտինի կինը տոհմակից էր իրեն:

Ինք վախճանած է 1336ին(4): Իր եղբայր-

ներն էին Վասակ եւ Հեթում(5):

Իսկ Ամաւրի, տէր Տիւրոսի, էր իսկաւ

պէս որդի Կիպրոսի Գ. Հուգոյի, եւ եղ-

բայր՝ Ք. Հենրիկի ու Գուիդոյի լուսին-

եանց: Կինն էր նոյնպէս Հեթումեան մը՝

Զապլուն, դուստը Լեւոն Բ.ի. անկէ ու-

նեցաւ հինգ մանչ եւ երկու աղջիկ զաւակ-
կինը

ներ: Ամաւրի սպանուեցաւ 1310ին.

զաւակներուն հետ անցաւ Կիլիկիա, ուր

անոնք հայ քաղաքականութեան մասնակ-

ցող առաջին Լուսինեաններն եղան (Դարդ
մա-

ԻԱ.), եւ որոնց տան եւ գործերուն
ф. Բուոր-

սին ընդարձակօրէն կը խօսի
առաջին երեքն են

րոն(6): Այդ որդիներէն
յիշած Հուգոյ,

իսկապէս Բեռնարդինոսի

(1) Հ. Ալիշան՝ Սիսուան, 411-412.

(2) Անդ՝ էջ 80
414,(3) Նորին Հայապատում, էջ

Յոհան եւ Գուիդոն, որոնց անդրանիկը՝

Հենրիկէի հետ սպանուեցաւ Լեւոն Դ.ի
օրով (Դարդ. ԻԳ.). որով չէր կրնար աւ

սոր մահէն վերջ՝ վարիչ ըլլալ թագաւու

րութեան, ինչպէս համարեցաւ Բեռնար-

դինոս, եւ որուն կասկածով նայեցաւ Լէ-
ոնեան կոմսն ալ (8-9). Ընդհակառակն

Յոհան՝ (կոչուած նաեւ Կոստանդին Գ.

ըստ 1344ի յիշատակարանի մը)(7), խնա-

մակալ .եղաւ գահուն, մինչեւ եղբայրը

Գուիդոն եկաւ ու ձեռքն առաւ արքունի

գաւազանը, յանձնարարութեամբ իր ան-

զաւակ մօրեղբօրորդւոյն՝ Լեւոն Դ. ար-

քային (Դարդ. ԻԶ-ԻԷ): Ասոնց կեանքն

ու գործը երկու տարի միայն տեւեց (1342

_ 1344), եւ Գուիդոն իր Բոյեմոնդ եղբօր

հետ՝ (ոչ Յոհաննու՝ ինչպէս կարծեց

կոմս Լէոնեան) սպանուեցաւ անորդի

(Դարդ. ԼԹ), որով գահը պիտի ժառան-

գէր իր Յոհան եղբօր որդին՝ Լեւոն:

Կոմս Լէոնեան լաւ կը զանազանէ Պաղ-

տին մարաջախտէն Ամաւրիի եւ անոր ըն=

տանիքին անձերը, թեթեւ սխալով մը եր-

կրորդին զաւակներուն թիւին մէջ:

Բ. -- Այդ Լուսինեանց հետ ուղղակի

Բեռնարդինոս Լոլլի-Լուսինեան=
չկապեց
ները, այլ Պաղտին մարաջախտի որդւոյն՝

Կոստանդին Գ.ի հետ, որ յաջորդեց Գուի-

դոնի (1344), իբրեւ Հեթումեան ճիտ:
նա

Կը
ի

սխալէր Դարդել ըսելով թէ <<ոչ էր
զարմէ թագաւորացն Հայոց, եւ չէր իսկ

նորա իւիք խնամութիւն ընդ տանն ար-

քունի>> (ԽԱ): Իր կինն էր թոռնակիցը՝

Մարիուն, նոյնպէս Հեթումեան, որմէ

ունեցաւ երեք զաւակ, որոնք կը յիշուին

իրենց մօր Աւետարանին մէջ, գրուած

1346ին (այժմ սեպհական Երուսաղէմի

հայոց վանքին). <<Քրիստոս օրհնեսցէ

զմեր Հայոց թագաւորս, ու եւ զաստուաւ

(4) Սիսոշան, էջ 418. (5) Անդ՝ էջ 412.

(6) Պատմ. կիպրոսի, Փարիզ, 1844,

(7) Լազ. Ճեմ, Գրչ. 144,

ծատուր որդիսն իւր՝ զպարոն Օշին եւ
զպարոն Լեւոն եւ զպարոն Հեթում>>(8):
Առաջին երկուքն իրենց հաւուն հետ յիշ-
ուած են նաեւ իրենց հօրմէն՝ 1345ին ըն-
ծայուած Աւետարանին մէջ(9):

Այդ զաւակներուն այլեւս չենք հանդիւ
պիր հայ աղբիւրներու մէջ. ասոր պատ-
ճառը կու տար Դարդել, որ պատմելով
սոյն թագաւորին մահը (1363ին), կը յա-
ւելու թէ <<Աստուծոյ .կամք ոչ եղեն՝ զի

որդիք Կոստանդին արքայի թագաւորես-
ցեն զկնի նորա.... այլ մեռան նոքա, ի
մէջ աւուրց քսանից>> (ԽԶ), հաւանօրէն
իրմէ առաջ: Պատմութ-իւն Կիլիկիոյ նոյնը
կը հաստատէ ըսելով. <<Յայսմ ամին եղեւ
մահտարաժամ ի Սիս եւ մեռաւ Կոստան-
դին թագաւորն, յետ ժբ ամի տիրելոյն,
եւ թաղեցաւ ի Սիս, եւ իւր որդիքն, եւ
շատ պատուական քահանայք, եւ տանու-
տէրք>> .(241): Արքայորդիները վախճանե-
ցան անկին, կամ գէթ անորդի. ատոր հաւ
մար ալ հայերը անոնց հօր գահը տուին
Հեթումի որդւոյն՝ Կոստանդին Դ.ի
(Դարդ. ԽԷ), որ էր հօրեղբօրորդի նա-
խորդ արքային(10), ինչպէս կը: յարէ
Պատմութ-իւն Կիլիկիոյ. <<Եւ եդին թագաւ
ւոր զՊարոն Հեթմոյ որդինին՝ զմիւս Կոս_

տանդին, ի պժգ հայոց, որ ոչ մնաց իւր
ցեղ>> (241). իմանալով Գ. Կոստանդնի,
եւ վրիպակով՝ չորրորդին ընծայելով
միւսին որդիները՝ Օշին եւ լեւոն (անդ):

Գ. Բեռնարդինոս, ընդհակառակն,
կենդանի պահեց Կոստանդին Գ.ի առաջին
երկու որդիները, եւ Լեւոնին յաջորդել
տուաւ հօրը, սխալմամբ նոյնացնելով
դայն մեր վերջին լեւոն Եւի հետ: Նոյն
սխալը գործեց նաեւ կոմս Լէոնեան, հաս-
տատուելով Տիւլօրիէի մէ. տեսութեան
վրայ՝ թէ Ուրբանոս Ե. Պապի նամակին
բացատրութիւնները այդ գաղափարը կը

թելադրեն(11). թէպէտ ինք Տիւլօրիէ ուղ-
ղագոյն ծանօթութիւն ունէր, Չամչեանի
հետեւողութեամբ՝ համարելով Լեւոն Ե.ը
սերած Լուսինահայ (Ամաւրի - Զապլուն)

միութենէն: Դարձեալ այն հանգամանքին
վրայ՝ թէ վերջին Լեւոնի եղբայրն ալ 0-
չին կը կոչուէր, եւ թէ այս վերջինի որ
դին Բալդուին, մեռած Իտալիոյ մէջ 1431-
ին, իր տապանագրին մէջ, զոր տեսանք
վերեւ, կը կոչուի որդի Օշնի, որդւոյ Կոս-
տանդնի: <<Որով այլեւս կասկած չկայ՝
ըստ կոմսին՝ թէ Հայաստանի վերջին վեւ
հապետը Լեւոն Զ. որդին էր Կոստանդին
Դ.ի (Գ.ի)>> զոր ինք նոյնպէս Լուսինեան
կարծեց:

Մեծ սխալ մըն է այդ միացումը Հե-
թումեան եւ Լուսինեան Լեւոններու, եւ
Բեռնարդինեան ցեղաբանութեան ամէնէն
վտանգաւոր հանգոյցը: Դարդել, որմէ
աւելի լաւ ոչ ոք կարող էր ճանչնալ, վեր-
ջին թագաւորն ու անոր տունը, Յոհանը,
<<որ էր եղբայր հարազատ (մեր վերոյիշ-
եալ) Գուիդոն թագաւորի>>, միանգամայն
կը նշանակէ <<հայր Լեւոնի Լուսինեան, որ
է այժմ արքայ Հայոց եւ կը կոչուի Լեւոն
Ե.(12), որով թոռ Ամաւրիի եւ մերս
Զապլունի : Այս Լեւոնը միակ եղբայր մը
ունէր, Բոյիմոնդ, իրմէ երէց (Դարդել,
ԽԱ.), որ մեռաւ Վենետիկի մէջ 1363ին,
եղբօր թագաւորելէն 11 տարի առաջ, ան-
կին եւ անզաւակ (նոյն, Խ, ԽԶ): Որով
անտեղի էր այդ թագաւորը որդի ընել
Կոստանդին Գ.ի, 11 տարի թագաւորել
տալ՝ փոխանակ մէկ տարուայ, անոր վեւ
րագրել Օշին անունով անյիշատակ եղ-
բայր մը՝ շփոթելով Կոստանդինի որդւոյն
հետ - անուն մը զուտ հայկական, որ գու
յութիւն անգամ չունէր Լուսինեանց մէջ,
եւ ոչ իսկ հայ Զապլունի հինգ որդւոց
վրայ - երկուքը նախ գործակից եւ ապա

իրարու հետ պայքարի մտցնել, ինչպէս

ըրաւ կոմս Լէոնեան զանոնք շփոթեւ
լով՝ ինչպէս կ՝երեւի՝ Լեւոն Գ. արքա-
յի եւ անոր աներոջ եւ Կորիկոսի տիրոջ

Օշինի հետ, որ նախ պաշտպան պատանի

թագաւորին, եւ ապա անոր ատելութիւնը
շահեցաւ եւ մահուան մատնուեցաւ (Դար-

դել, ԻԵ.).
Մենք Լեւոն Ե. Լուսինեանի կին տեւ

սանք Մարգարիտ Սուասոնացի, որ եօթ-
նամսեայ երկուորեակ աղջիկներուն հետ,

մէկուն անունը Մարիամ, աքսորակից եւ

լաւ ամուսնին, եւ չունէին ոչ ուրիշ չա=
փահաս դուստը Փիննա անունով, եւ ոչ
Շահան փեսայ մը: Բայց ատոնք միայն

չէին տարաբախտ թագաւորին ուղեկից-

ները. այլ կար ուրիշ Մարիամ մըն ալ,
Կոստանդին Գ.ի այրին, Մարիուն կոչ-

ուած, դուստր Օշնի՛, Կորիկոսի տիրոջ,

եւ Յոհաննայի տարենտացւոյ (Դարդել,

ԻԲ.), որ արդարեւ 1372ին, տեսնելով ար-

քունի գահին տատանումը Կոստանդին

Դ.ի ներքեւ, փորձեց ամուսնանալ Բրոն-

սուիկի Ոթոն իշխանին հետ՝ միջնորդու=

թեամբ Գրիգոր ԺԱ. Պապին և վերստանալ

գահը(13): Աւելին կայ՝ Լեւոն թագաւոր

պսակուեցաւ <<յամի շնորհաց ՌՅՀԴ, յա=

լուր ժդ ամսեանն սեպտ ի>> (Դարդ. ՁԲ):

Արդ, ի՞նչպէս կրնար իր կինըերկու տարի
Թա-

առաջ նոյն Պապէն կոչուիլ <<Մարիամ

Փոքուն Հայոց>> եւ Լուսինեանը ար=

դէն
գուհի

թագաւոր, եւ մեռած կարծուած, եւ

իր կինը՝ հետամուտ նոր ամուսնութեան:

Մեր գիտցած Մարիունն էր ուրեմն՝ որ

ճանապարհորդակից եղաւ նախ Լեւոնի,

ապա զատուեցաւ եւ գնաց մնաց Երուսա-

ղէմ, զոր Բեռնարդինոս շփոթեցաւ անոր

կնոջ հետ:
նաեւ Սոհիեր

Արքային ուղեկից էին
(Դարդ՝ ՃԹ):

Տուլկարտ եւ իր կինը Ֆիմի
տանող նաւեւ

Սոհիեր՝ Լեւոնը Կիլիկիա

րուն գաղղիացի առաջնորդն էր, որ մնաց
անոր հետ՝ թագաւորութեան կարճատեւ

շրջանին (նոյն ՀԲ, ՁԲ), եւ ընկերեց մին=

չեւ Գահիրէ: Իսկ Ֆիմի՝ դուստը էր Պաղ-

տին Մարաջախտին, ու նախ ամուսնացաւ

Լեւոնի հօրեղբօր եւ Կորիկոսի տէր՝ Բու

յեմունդի հետ եւ այրի մնալով, թագա=

ւորը զայն .կենակից տուաւ Սոհիերի

(նոյն՝ ՁԲ) В Իսկ Դարդելի գրչագիրը աւ

նոր անունը սխալմամբ կը գրէ Ռիմի, զոր

հայ յիշատակարանները կ ուղղեն Ֆիմի

կամ Ֆիմիկ. եւ երկուքն ալ կը յիշուին

Կղեմէս Ը. Պապէն այսպէս. <<Առն ազ-

նուականի Սոհերեայ Դեսարտոյ>> համա=

ղօր Դարդելի Doulcart-ին , եւ <<զազնուա=

կան կինն Ֆիննա, կոմսուհի Կորիկոսի,

ամուսին կոմսին յիշելոյ(14). եւ չի ըս-

ուիր թէ ատոնք դուստր ու փեսայ էին

Լեւոնի: Երեւակայութիւնն էր որ ստեղ-

ծեց այդ գաղափարը, Սոհիերը փոխեց

Շահանի, եւ Ֆիմին՝ Փիննայի: Նոյնպէս

ամուսիններն էին որ Մարիուն թա-
այս

հետ մեկնեցան դէպի Երուսաղէմ
գուհիին
(Դարդ. ՃԺԲ): Այս բոլորին լաւ տեղեակ

Դարդել, որ Եգիպտոսի ու Երուսաղէ-

մի
էր

մէջ հանդիպեցաւ այդ անձերուն,

րեցաւ Լեւոնի ընտանիքին, եւ մնաց ա=

նոնց քով ութ տարի մինչեւ 1338 (ՃԽԱ):

Այդ բոլոր պատմական անձերն ու
հաւաքուած

յի-
շատակները խառնակ կերպով

Լու-
ու դասաւորուած են Բեռնարդինոս

գրութեան մէջ. տեղ մը յիրաւի
սինեանի
դիտել տալով Լէոնեան կոմսին, որ նոյն

ցանցին մէջ բռնուեցաւ եւ ինք, թէ <<ան-

մեկնելի է (Լեւոնի) անջատումը (կնոջ-

մէն եւ աղջիկէն՝ որ Երուսաղէմ կը մեկ-

նին). ինչո՞ւ չհետեւեցան Լեւոնի: Չի

մեկնուիր՝ ինչպէս սա իր կտակին մէջ
անյիշատակ կը թողու կինը, աղջիկը, 0-
չինը եւ փեսան՝ Շահանը: Կենակիցն

ու դուստրը կը յիշէ իբրեւ մեռեալ, <<հոգ-

(8)
(9)

(10)

Ազգագը, Հանդես, 1913, Ա:
Պամ, խչկը. Հյկ. Ա. 708:
Սիսուան,էջ 413.

81, (11)
(12)

իսկ Զ

Պամ. խլկ. 714, (14) Ռայնալտի, Է. 446.
իբրեւ թագաւոր, որով կը վարուիմ և ես, (18) Ռայնալտի, Է. 225

իբրեւ յաջորդ Ռուբինեանց,

ւոյն համար>> նպաստ սահմանելով. իսկ
Օշինն ու Շահանը ոչ. վասնզի չունէր
այդպիսի եղբայր ու փեսայ:

Դ. Եթէ Հեթումեան Կոստանդին Գ.ի
որդին Օշին անժառանգ վախճանեցաւ,
եղբօրը նման, եւ Լուսինեան Լեւոն Ե.ի
եղբայրը Բոյեմոնդ (Բեռնարդինոսէ Օշին
մկրտուած) մեռաւ նախ քան անոր գահաւ
կալութիւնը, եւ հարազատին պէս՝ ան-
ճետ, ուրեմն ատոնց հետ աղերս չունին
Լոլլի-Լուսինեանները: Ո՞վ էր ուրեմն եւ
ո՞ր տոհմին կը պատկանէր այն Օշինը, որ
յետ Լեւոնի աքսորման՝ տարիներով կա-
պաստանի Տաւրոս ու կը սպանուի հոն,
ըստ Բեռնարդինոսի, եւ Կոստանդին հօրն
ու Բալդուին որդւոյն հետ կը յիշուին այս
վերջինին տապանին վրայ:

Այդ անուններուն պատմականութեան
ապահովագոյն ապացոյցները՝ երկու տա-
պանաքարերը պիտի ըլլային: Սակայն
անոնց մէջ ալ կասկածի տեղիք կայ: Ալ-
մերիկ, որ <<եկեաց ամս ՀԴ>> կըսուին հոն՝
կը վախճանի 1474ին, որով ծնած էր 1400-
ին: Եւ եթէ միջին հաշուով՝ երեսնամեայ
խտրոց մը դնենք իր եւ հօր միջեւ, Բալ-
դուինի ծնունդը կը հանդիպի 1370ին, Օ-
չինինը՝ 1340ին, եւ Կոստանդինինը՝ 1310-
ին: Այս հաշիւով, այդ անձերը ժամանա_

կակից կ ըլլան Հեթումեան վերջին եւ Լու-
սինեան թագաւորներուն մանաւանդ թէ
իրենց երիցագոյնին ծնունդը կը զուդա-
դիպի իր անուանակից Կոստանդին Գ.ի
ծննդեան հետ, ասոր հօրմէն նշանակուած
1313ին (իր Ճաշոցին մէջ). որով այդ ար-
քային որդւոյն՝ Օշնի մերձաւոր 1333 թը-
ւականն ալ կը հանդիպի միւս համանունին
1340ին :

Այդ անուններու եւ տարիներու զուգա-
դիպութեանց նպատակն էր անշուշտ՝ իր
անձերը պատմական ծանօթ ու փայլուն
դէմքերու հետ հաւասարեցնել: Ասիկա կը
դատեն՝ նախ << Լուսինեան > մականունը
տրուած անոնց. երկրորդ՝ անուններու դեւ
տեղումը շիրիմներուն վրայ Բեռնարդին-

թիւով ու կարգով. Կոստանդին _ Լե-
Լոն եւ Օշին - Բալդուին - Ալմերիկ - Յա-
կոբ Կոստանդին : Հուսկ՝ Բարլդուինի ար-
ձանագիրը կըէ՝ թէ <<արիաբար ճգնեցաւ
դարձուցանել Հայաստանի զազատութ-իւն ,

զոր հօրեղբայր իւր չարաբաստիկն Լեւոն
կորոյս, հաւասարեցնելով նոյնպէս այդ
Լեւոնը մեր վերջին թագաւորին հետ:

Միակ հետեւութիւնը՝ զոր կրնանք հա-
նել ատկէ, այն է՝ թէ այդ խառնաշփոթ
ազգաբանութեան յօրինումը_ տապանա-
գրութեանց ժամանակէն է, ինչպէս նա-
խապէս ալ ըսինք: Չենք գիտեր թէ որչափ
մաս ունին ատոր մէջ Բալդուին եւ Ալմե-
րիկ: Բայց վերջին խմբագրութիւնն ու
լրացումը Յակոբ-Կոստանդինի է, ինչպէս
տեսանք վերեւ, որ կազմեց երկու տապա-
նագրերը՝ մօր եւ իր անուններն ալ խառ-
նելով անոնց մէջ. <<Աննա Եղիսաբեթ Լոլ-
լիա ամուսին, Յակոբ Կոստանդին որդի
եդին>>: Վասնզի իր հաւր չէր կարող այ=
լակերպել իր իսկ հայրն ու պապը, որ
լաւ ծանօթ էին իրեն:

Շատ որոշ եւ ապահով է այդ տապա-
նագրութիւններուն մէջ նշանակուած ան-
ձերու արենակցական զօդը՝ Բալդուինէն
ասդին : Ստոյգ պիտի համարէինք Օշին
ու Կոստանդին նախորդ անուններն ալ,
եթէ անոնց կերպարանքը խանդարուած
չըլլար:

Արդ, եթէ Լոլլի Լուսինեանները արեւ
նակցական ուղիղ կցորդութիւն չունին ոչ
պսակաւոր Հեթումեանց եւ ոչ հայ Լու-
սինեանց հետ, սակայն Բալդուինի փորձը
Կիլիկիոյ աղատութեան՝ իրմէ իսկ պատ-
մուած ու չիրիմին վրայ յիշատակուած,
որուն կասկածելու պատճառ մը չունինք,

վկայէ՝ թէ իրենց տոհմն իշխանական
էր, Կիլիկիոյ աղնուականութենէն, եւ
թերեւս Հեթում.աան բազմաճիւղ տոհմին

մէկ շառաւիղը. որով գաղափարն ու յան-
դրգնութիւնը ունեցաւ այդ աղնուական

ձեռնարկին, որ հասարակ մարդու գործ
չէր: Իսկ իր թոռը՝ անտեղեակ տոհմին

ցեղագրութեան, եւ լաւագոյնին ցանկաւ

ցող, կերտեց այդ շփոթ ազգաբանութիւ=
նը: Ասկէ աւելի չեն ներեր եզրակացնել՝

մեզի ծանօթ վաւերական ու անվաւեր յի=
շատակարանները:

Ի տեղեկութիւն մեր ընթերցողներուն,
այստեղ կու տանք Tivoli-ի s. Maria Mag-
giore եկեղեցիին մէջ գտնուած Լոլլի - Լու=
սինեան տոհմին տապանագրերը.

IN NONE DNI AMEN
нIC REQ. CORPUS NOB. DNI BALDOVINI
DE LUSIGNANO FIL.OSCHINI COSTANTINI

STRENUE CONAVIT ARMENIA REDDERE
TIBPRTAMOUAMSUUSPATRUUSIN

LEO PERDIDIT
ОВIIT ANNO DNI MCCOCXXI

MENSE JUNIO - DIE IX
CUUS A - А REQ. IN P. AMEN

NOB. DOMINO ALMERICO LOLLIO
DE LUSIGNANO

BALDOVINI OSCHINI FIL.
ANNA ELISA LOLLIA UXOR

JACOBUS COSTANTINUS FILIUS
POSUERE - VIXIT ANNOS LXXIV

OBIIT FEBRUARIO
DIE XI

ANNO SAL. CHR. MOCOCLXXIV

D. Օ. М.
IN MEMORIAM

NOBILISSIMI DOMINI
FRANCISCI ANTONII LOLLIdeLLSIGNANO

VIRTUTE ANIMI ЕТ CORDIS
PERSPICUITATE MENTIS

PRECLARISSIMI VIRI
PAOLA MARIA RONCETTI UXOR

JACOBUS EUGENIUS FILIUS
MESTISSIMI

P.
ОВIIT TYBURE A. D. MDCOXLVIIL

ATATIS SUA LXX

D. Օ.
NOBILI DOMINO

ALOYSIO LOLLIO DE LUSIGNANO
JACOBUS FILIUS

PATRI AMATISSIMO

AMORIS ЕТ DOLORIS
MONUMENTUM

POSUIT
ОBIIT TYBURE ANNO MDOOO

DIE xXXI JULII
VIXIT A. LXXI. MI. D.

Հ. ՎԱՐԴԱՆ ՀԱՑՈՒՆԻ

